
«ՀՀ  ԿՈՏԱՅՔԻ  ՄԱՐԶԻ ԶՈՎԱՇԵՆԻ  ՀԻՄՆԱԿԱՆ ԴՊՐՈՑ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱԿԱԶՄԱԿԵՐՊԵԼՈՒ ԵՎ ԳՈՒՅՔ ՀԵՏ ՎԵՐՑՆԵԼՈՒ  ՄԱՍԻՆ
-----------------------------------------------------------------------------------------------------------------
Հիմք ընդունելով  ՀՀ  քաղաքացիական օրենսգրքի 63-րդ ու 64-րդ հոդվածների  պահանջները, «Պետական ոչ առևտրային կազմակերպությունների մասին» ՀՀ օրենքի 13-րդ հոդվածի 2-րդ կետի <զ> ենթակետը, 24-րդ հոդվածը` Հայաստանի Հանրապետության կառավարությունը որոշում է. 
1. «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին ամրացված Հայաստանի Հանրապետության սեփականություն հանդիսացող Հայաստանի Հանրապետության Կոտայքի մարզի, գյուղ Զովաշեն 2-րդ փողոց հ. 11/1 հասցեում գտնվող 2776.0 հազ.դրամ սկզբնական արժեքով 160 քառ.մետր մակերեսով դպրոցի շենքը, 39.95 քառ. մետր մակերեսով ջրավազանը և դրանց սպասարկման համար անհրաժեշտ 1.1 հա հողատարածքը (այսուհետ՝ գույք) (սեփականության իրավունքի գրանցման վկայական N 13012014-07-0035) հետ վերցնել «Հայաստանի Հանրապետության Կոտայքի մարզի Զովաշենի հիմնական դպրոց» պետական ոչ առևտրային կազմակերպությունից և թողնել «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկի տնօրինությանը: 
2. «ՀՀ Կոտայքի մարզի  Զովաշենի հիմնական դպրոց» պետական ոչ առևտրային կազմակերպությունը(պետական գրանցման համարը՝42.210.01999)  միացման ձևով վերակազմակերպել` միացնելով «ՀՀ Կոտայքի մարզի Հատիսի Վարդան Վարդանյանի անվան  միջնակարգ դպրոց» պետական ոչ առևտրային կազմակերպությանը (պետական գրանցման համարը՝ 42.210.01996): 
3.  Սահմանել, որ «ՀՀ Կոտայքի մարզի  Զովաշենի հիմնական դպրոց» պետական ոչ առևտրային կազմակերպության  իրավահաջորդը «ՀՀ Կոտայքի մարզի Հատիսի Վարդան Վարդանյանի անվան  միջնակարգ դպրոց» պետական ոչ առևտրային կազմակերպությունն է և վերջինիս են անցնում միացված իրավաբանական անձի իրավունքներն ու պարտականությունները՝ փոխանցման ակտին համապատասխան:
  4. Հայաստանի Հանրապետության Կոտայքի մարզպետին` երկամսյա  ժամկետում ապահովել.
1. գույքի հանձնման-ընդունման  աշխատանքների կատարումը, նշված գույքի հանձնման-ընդունման ակտերի կնքումը, ինչպես նաև  նշված գույքի կազմի միացման պայմանագրի և փոխանցման  ակտի հաստատումը.
1. Հայաստանի Հանրապետության Կոտայքի մարզպետարանի  ենթակայության «ՀՀ Կոտայքի մարզի  Զովաշենի հիմնական դպրոց»  պետական ոչ առևտրային կազմակերպության գործունեության դադարման պետական գրանցումը՝ «ՀՀ Կոտայքի մարզի Հատիսի Վարդան Վարդանյանի անվան  միջնակարգ դպրոց» պետական ոչ առևտրային կազմակերպության միջոցների հաշվին:
1.  «ՀՀ Կոտայքի մարզի Հատիսի Վարդան Վարդանյանի անվան  միջնակարգ դպրոց» պետական ոչ առևտրային կազմակերպության կանոնադրությունում համապատասխան  փոփոխությունների կատարումը և պետական գրանցումը: 
5. ՀՀ ԿԱ պետական գույքի կառավարման վարչության պետին՝ ՀՀ Կոտայքի մարզպետի հետ համատեղ երկամսյա ժամկետում ՀՀ կառավարություն ներկայացնել առաջարկություն Գույքի հետագա տնօրինման վերաբերյալ:

««ՀՀ  ԿՈՏԱՅՔԻ  ՄԱՐԶԻ ԶՈՎԱՇԵՆԻ  ՀԻՄՆԱԿԱՆ ԴՊՐՈՑ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱԿԱԶՄԱԿԵՐՊԵԼՈՒ  ԵՎ ԳՈՒՅՔ ՀԱՆՁՆԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ՄԱՍԻՆ

 Անհրաժեշտությունը
««ՀՀ Կոտայքի  մարզի Զովաշենի  հիմնական դպրոց» պետական ոչ առևտրային կազմակերպությունը վերակազմակերպելու և գույք հանձնելու  մասին» ՀՀ կառավարության որոշման նախագիծը մշակվել է ՀՀ կառավարության 29  սեպտեմբերի  2016 թվականի նիատի N 38 29.7/[374058]-16 արձանագրության 4-րդ կետի 2-րդ ենթակետի կատարման շրջանակներում` կրթության ոլորտում գործող ՊՈԱԿ-ների թվաքանակի կրճատման և դրանց գործունեության օպտիմալացման նպատակով: 
Ընթացիկ իրավիճակը և խնդիրները 
Զովաշեն համայնքի բնակիչների և դպրոցահասվակ երեխաների թվաքանակի նվազեցման պատճառով  «ՀՀ Կոտայքի  մարզի Զովաշենի  հիմնական դպրոց» պետական ոչ առևտրային կազմակերպությունում խաթարվում է  բնականոն հանրակարթական ուսուցումը, դասարանները կոմպլետկտավորում են  ոչ լիարժեք  : «ՀՀ Կոտայքի  մարզի Զովաշենի  հիմնական դպրոց» պետական ոչ առևտրային կազմակերպությունում աշակերտների  թիվը` 9 է, ուսուցիչների, վարչական և սպասարկման  անձնակազմը՝ 12 :
Կարգավորման նպատակը
  Զովաշեն համայնքի դպրոցական տարիքի երեխանների ուսուցումը հետագայում բնականոն կազմակերպելու նպատակով առաջարկվում է «ՀՀ Կոտայքի  մարզի Զովաշենի  հիմնական դպրոց» պետական ոչ առևտրային կազմակերպությունը միացման ձևով վերակազմակերպել և այն միացնել «ՀՀ Կոտայքի մարզի Հատիսի Վարդան Վարդանյանի անվան  միջնակարգ դպրոց» պետական ոչ առևտրային կազմակերպությանը: Օպտիմալացման արդյունքում կկրճատվի շուրջ 15 աշխատակից:
Դպրոցների միջև եղած հեռավորությունը շուրջ 6 կմ է: «ՀՀ Կոտայքի  մարզի Զովաշենի  հիմնական դպրոց» ՊՈԱԿ-ի 9 աշակերտների տեղափոխության համար նախատեսվում է դպրոցում ավելացնել վարորդի 1 հաստիք և ձեռք բերել տրանսպորտային միջոց՝ միավորման արդյունքում տնտեսված միջոցների հաշվին, իսկ «ՀՀ Կոտայքի  մարզի Զովաշենի  հիմնական դպրոց» ՊՈԱԿ-ի շարժական գույքը կփոխանցվի «ՀՀ Կոտայքի մարզի Հատիսի Վարդան Վարդանյանի անվան  միջնակարգ դպրոց» ՊՈԱԿ-ի հաշվեկշռին:

Նախագծի մշակման գործընթացում   ներգրավված  ինստիտուտները և անձինք
Նախագիծը մշակվել է ՀՀ տարածքային կառավարման և զարգացման և ՀՀ կրթության և գիտության նախարարությունների կողմից:
Ակնկալվող արդյունքը
Նախագծի ընդունման դեպքում ակնկալվում է վերոնշյալ ՊՈԱԿ-ների միացման  արդյունքում` ապահովել դրանց գործունեության արդյունավետության բարձրացումը և պետական բյուջեի միջոցների արդյունավետ օգտագործումը:


















ՏԵՂԵԿԱՆՔ

««ՀՀ Կոտայքի  մարզի Զովաշենի  հիմնական դպրոց» պետական ոչ առևտրային կազմակերպությունը վերակազմակերպելու և գույք հանձնելու  մասին» Հայաստանի Հանրապետության կառավարության որոշման նախագծի  ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին
 	««ՀՀ Կոտայքի  մարզի Զովաշենի  հիմնական դպրոց» պետական ոչ առևտրային կազմակերպությունը վերակազմակերպելու և գույք հանձնելու  մասին» Հայաստանի Հանրապետության  կառավարության  որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն կամ  բացակայություն չկա:


ՏԵՂԵԿԱՆՔ

